
ЗАХИДАЛ 77

	 

	ВИЖАЯНАГАР

	 

	1932 оны долоодугаар сарын 15

	 

	Сүүлчийн захидалд бидний ярилцсан тэр бүх вант улсын дотроос хамгийн дөмөг түүхтэй нь Виджаянагар юм. Энэ улс ба хотод очиж үзсэн гадаадын олон хүний бичиж үлдээсэн тэмдэглэл байдаг. Тэдний дотор 1420 онд очсон италийн Никколо Конти, 1443 онд Их хааны ордноос Дундад Азид очсон Гератын Абд˗ар˗Раззак, 1522 онд очсон португалын Паеш нар байв. Түүнчлэн Өмнөд Энэтхэгийн улс ялангуяа Биджапурын тухай бичсэн Энэтхэгийн түүх ч бий. Түүнийг бидний ярьж байгаа үеийн дараахан Акбарын үед Феришта перс хэлээр бичжээ, Тэр үеийн хүмүүсийн бичсэн түүх хэтэрхий алаг үзэлтэй, дэгсдүүлсэн зүйл их үзэгддэг боловч тэдгээр нь маш хэрэгтэй юм. Кашмирын тухай бичсэн «Раджатарангинийг» эс тооцвол лалаас өмнөх үед хамаарах түүхийн тийм зохиол байдгийг бид бараг мэдэхгүй юм. Тийм учраас Фериштийн түүх бол чухал эхлэл бөгөөд дараа нь бусад түүх бичигджээ. 

	Виджаянагарт очиж байсан гадаадынхны бичиж үлдээсэн тэмдэглэл уг хотын жинхэнэ төрх байдлын талаар бидэнд сайн хэрэглэгдэхүүн болдог юм. Энэ нь тэр үеийн гутамшигт дайн дажны тухай мэдээ сэлтээс ч илүү их зүйлийг бидэнд хэлж өгч байна. Тийм учраас би тэдгээр хүмүүсийн бичиж мэдээлсэн зүйлээс заримыг нь иш татсугай. 

	Виджаянагар хот 1336 онд байгуулагджээ. Өмнөд Энэтхэгийн Карнатакад түүнийг байгуулжээ. Индус шашинт тэрхүү улсад өмнөд Энэтхэгт байсан лалын улсуудаас олон хүн дүрвэн ирж байжээ. Тэр хот улс хурдан томорч хэдхэн жилийн дараа өмнөдөд ноёрхож нийслэл хот нь эд агуурс, гоё сайхнаараа олны анхаарлыг татах болжээ. Тийнхүү Виджаянагар Декан нутагт ноёрхох гүрэн болсон байлаа. Бахманийн угсааны лалын хаан Виджаянагарын хааны гүнжтэй ураг барилдахаар Гулбаргиас 1406 онд тийш очиж байсан үеийн нийслэл хотын баян тансгийн тухай Феришта өгүүлжээ. Тэр өгүүлэхдээ замын дагуу зургаан миль газар алтан саат хоргой, хилэн зэрэг бусад магнаг торго эрдэнэсийг эгнүүлэн тавьсан байлаа гэжээ. Мөн ч аймшигтай бүрэлгэн сүйтгэж байсан хэрэг шүү!

	1420 онд италийн Никколо Конти мөн тэнд очжээ. Хот эргэн тойрноороо жаран милийн хэмжээтэй, хотын дотно гаднагүй ихээхэн мод цэцэрлэгтэй учир хэмжээгээр их байв гэжээ. Виджаянагарын эзэн буюу хаан гэж нэрлэгддэг хүн тэр үеийн Энэтхэгийн хамгийн их нэр сүртэн байв гэж Конти үзжээ. 

	Түүний дараа Дундад Азиас Абд˗ар˗Раззак тэнд иржээ. Виджаянагар руу очих замдаа Мангалурагийн ойролцоо цул зэсээр цутган хийсэн гоё сайхан сүм байхыг тэр үзжээ. Түүний өндөр нь 15 фут, суурийнх нь талбай хааш хаашаа 30 фут байжээ. Түүнээс цааш Белурт бас өөр сайхан сүм байхыг үзэж тэр ихэд гайхан биширч байжээ. «Дэмий дэгсдүүлсэн» юм болчихно гэж болгоомжлоод тэр түүний тухай бичсэн ч үгүй өнгөрчээ. Дараа нь тэр Виджаянагарт ирж хотыг үзээд бишрэн бахадсан байв. «Энэ дэлхий дээр нүдээр үзэж, чихээр сонссон бусад хотуудтай зүйрлэхийн аргагүй сайхан хот байсан гэж бичжээ. Олон тооны зах зээлийн газар байсан гэжээ. «Зах зээл бүр үүдэндээ өндөр дааман хаалга, хоёр талаар нь мод эгнүүлэн тарьсан цэцэглэгт сайхан гудамтай хааны ордон нь түүнээс ч сүрлэг сайхан. . . Зах зээлүүд нь маш урт, өргөн. Хотын хаанаас нь ч анхилуун шинэ цэцэг олж авч болно. Цэцэггүй байж болохгүй. Энд цэцгийг хамгийн чухал зүйлийн нэгд тооцно. Гар урчуудын цехүүд нь нэг доор эгнэн байрласан байдаг. Уран дархчуул нь бадмараг сувд эрдэнэ, доржпалам, маргад эрдэнэсийг зах зээл дээр шууд худалдана» гэжээ. Абд˗ар˗Раззак бас цааш нь бичихдээ: «Хааны үзэсгэлэнт сайхан ордонд өнгөлөн зассан ухмал чулуун ховдол дээгүүр олон горхи шуудуу урсана. . . Энэ оронд хүн ам маш нягт шигүү суудаг тул тэр тухай товч ч болов бичих аргагүй» гэжээ. Арван тавдугаар зууны дунд үеэр Дундад Азиас ирсэн энэ жуулчин Виджаянагарын үзэсгэлэн гоёыг магтан тийнхүү олон зүйлийг цааш бичжээ. 

	Абд˗ар˗Раззак урьд нь олон том хотод очоогүй болохоор Виджаянагарыг анх үзээд тэгж их биширсэн ч байж болох юм. Бидний ярих дараагийн зочин нь олон газар жуулчилж үзсэн хүн билээ. Тэр бол португалын Паеш юм. Тэр бээр Италид ид Сэргэн мандалт болж, италийн хотуудад гоё сайхан барилгууд сүндэрлэн босож байсан үе болох 1522 онд энд иржээ. Паеш бодвол италийн тэдгээр хотыг мэддэг байсан байж таарна, тийм учраас түүний хэлсэн зүйл их л үнэ цэнтэй юм. Виджаянагар «Ромын нэгэн адил том, үзэсгэлэнт сайхан хот байв» гэж тэр бичжээ. Хотын гоо үзэмж, гайхамшигтай сайхан олон нуур, урсгал ус, цутгал, цэцэрлэгт хүрээлэнгийн тухай тэр дэлгэрэнгүй бичжээ, Энэ хот «дэлхийн хамгийн хангалуун хот мөн. . . яагаад гэвэл хүнсний зүйл байн байн дутагдан байдаг бусад хотынх шиг тийм юм энд үгүй, энд юм бүхэн элбэг дэлбэг» гэжээ. Хааны ордон дотор түүний үзсэн нэг тасалгаа «битүү зааны ясаар чимсэн, хавыг дээрээс нь аваад доор хүртэл хөндлөвч, бас нуруунуудыг тогтоосон баганууд сарнай ба лянхуа цэцгийн маш гоёмсог сийлбэрт цул зааны ясаар бүрж хийсэн байжээ. Баян тансаг, гоо сайхнаараа түүнийг гүйцэх хотыг олно гэхэд хэцүү» гэжээ. 

	Паеш бас Виджаянагарын тэргүүнтэй уулзсан тухайгаа бичжээ. Тэр бол нийт Өмнөд Энэтхэгийн түүхэнд тодорч гарсан хамгийн гарамгай эздийн нэг бөгөөд дайсантай эрэлхэг тулалддаг чин зоригтон, утга зохиолыг энэрэн тэтгэгч, олны хайрыг татсан өгөөмөр сэтгэлт хаан байсан тухай домгийг өмнөд нутагт одоо хүртэл яригдсаар байдаг билээ. Тэр Кришнадеварая гэдэг нэртэй байв. Тэр бээр 1509—1529 он хүртэл хорин жил хаан ширээнд суужээ. Паеш түүний өндөр нам, галбир төрх, нүүр царайны нь өнгийг хүртэл цайвар цагаан хэмээн бичжээ. «Тэр үнэнхүү сүсрэм зүйрлэшгүй өгөөмөр элэгсэг хаан бөгөөд хөгжүүн эергүү зантай ямагт инээмсэглэн тольдогч хүн байв. Гадаадын хүнийг хичээн хүндэтгэж дуртайяа хүлээн авч зорьсон хэргийн тухай асууж лавлан хүний хэргэм зэргийг үл харгалзан эгэл талбиун харилцдаг байв». Паеш олон хааны нэрийг дурдаад цааш нь нэмж бичихдээ, «Гэвч тийм их хэргэм тушаалын хүнд ямагт байдаг тэр чанар түүнд огт үгүй бөгөөд юм бүхэнд алагчлалгүй, өгөөмөр уужим ханддаг байв» гэсэн байлаа. 

	Үнэхээр их магтсан байгаа биз! Тэр үед Виджаянагарын эзэнт улс өмнөд ба дорнодын эргийг бүхэлд нь эзэгнэж байжээ. Түүний бүрэлдэхүүнд Майсур, Траванкур, одоогийн Мадрассын да жунтан улсын нутаг дэвсгэр бүхэлдээ орж байжээ. 

	Бас нэг зүйлийг дурдахад 1400 оны үед хотыг сайн усаар хангахын тулд том усжуулах төхөөрөмж барьж байжээ. Мөрөн голыг далангаар хааж, том усан сан байгуулсан байна. Тэгээд арван таван милийн урт сувгаар урсаж ус нь хот руу ирдэг олон газар ангал хадан дундуур гардаг байжээ. 

	Виджаянагар гэж тийм орон байжээ. Тэр улс эд баялаг, гоо сайхнаараа гайхуулан хүчиндээ хэт итгэдэг байжээ. Хэт ба эзэнт улсын мөхөх нь ойртож байгааг хэн яахин мэдэх билээ. Паешийн очсоноос хойш дөнгөж дөчин гурван жил болоод байсан үе, гэтэл гэнэтийн аюул хаяанд нь ирсэн байв. Декан нутгийн бусад улсууд Виджаянагарт атаархаж түүний эсрэг холбоо байгуулан устгахаар шийджээ. Тийм үед ч Виджаянагар түүнийг үл хайхран өөртөө эрэмшсэн хэвээр байжээ. Тэгтэл ч удалгүй аюул бүтэн нөмөрчээ. 

	Тэдгээр улсуудын холбоо 1565 онд Виджаянагарт цохилт өгсөн гэж чамд ярьсан ёсоор аймшигт алаан хядаан болж дараахан нь нөгөө сайхан хотыг тонон дээрэмджээ. Гоё сайхан байшин барилга, сүм хийд, орд харшийг нь бүгдийг эвдлэн нураажээ. Сайхан уран баримал, чулуун сийлбэрүүдийг нь хэмх цохин хаяжээ. Том том түүдэг гал ноцоож шатааж болох бүхнийг галдан шатаажээ. Тийнхүү юу ч үгүй үнсэн товрог болтол нь эвдлэн сүйтгэсэн байв. «Дэлхийн түүхэнд тэгж эвдлэн сүйтгэсэн явдал тэгэхдээ тийм том гоё сайхан хотыг тийм амьсгал авахын зууртгүй түргэн устгасан явдал магад гараагүй биз. Өмнөхөн нь тийм элбэг хангалуун, хөдөлмөрч хичээнгүй байсан ард түмэн маргааш нь гэхэд эзлэгдэн дээрэмдүүлж хот нь тэр гэхийн тэмдэггүй болтол аймшигтайгаар сүйтгүүлж эвдэрхий цурам болон хувирсан байв» гэж английн түүхчин бичсэн байлаа. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

